
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৮
বুয়র স্বাধীনতা।



তাঁহারা যাহাতে সেইস্থান পরিত্যাগ করিয়া অপর স্থানে গমন করিতে না পারেন, তদ্বিষয়ে বিশিষ্টরূপ দৃষ্টি রাখা কর্ত্তব্য।

 কেপকলোনীর শাসনকর্ত্তা সার অর্থ নেপিয়ার (Sir George Napier) যেমন এই সংবাদ জানিতে পারিলেন, অমনি একদল সৈন্য বুয়রদিগের হস্ত হইতে বাণ্টুজাতিকে (Bantu) রক্ষা করিবার নিমিত্ত প্রেরণ করিলেন; এবং বাণ্টুদিগের যে সকল স্থান বুয়রগণ অধিকার করিয়া লইয়াছিলেন, তাহার নিকটেই একটী সেনানিবাস স্থাপিত করিলেন।

 যাহাতে বুয়রগণ গুলিবারুদ প্রাপ্ত হইতে না পারেন, তাহার নিমিত্ত ইংরাজ-গভর্ণমেণ্ট বিধিমতে চেষ্টা করিয়াও কৃতকার্য্য হইতে পারিলেন না। কারণ, সেই সময় নেটাল বন্দর বুয়রদিগের অধিকারভুক্ত ছিল; সুতরাং, সেই বন্দর দিয়া অপরাপর জাতীয় জাহাজ হইতে তাঁহারা গুলিবারুদের সংস্থান করিতে লাগিলেন। এই অবস্থা দেখিয়া, শাসনকর্ত্তা নেপিয়ার সাহেব টমাস স্মিথ (Thomas Smith) নামক একজন সেনাপতিকে নেটালবন্দর অধিকার করিবার আদেশ প্রদান করিলেন। এই আদেশানুযায়ী সেনাপতি স্মিথ ২৬৩ জন সৈন্যের সহিত সেই প্রদেশে গমন করিয়া, অনায়াসে ও বিনাযুদ্ধে নেটালবন্দর অধিকার করিয়া লইলেন। সেই সময় সেইস্থানে এমন কোন লোক ছিল না, যাহারা এই কার্য্যে ইংরাজদিগের কিছুমাত্র বিপক্ষতাচরণ করিতে সমর্থ হয়। এইরূপে (দুষ্পাঠ্য) অধিকার করিয়া, স্মিথ সাহেব নিকটবর্ত্তী দরবান (Durban) নামক স্থানে আপন শিবির সন্নিবেশিত করিলেন।

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৯:৩৫টার সময়, ৮ আগস্ট ২০২১ তারিখে।

